
INNOVATSION YONDASHUVLAR
ASOSIDA CHAKANA SAVDONI
RIVOJLANTIRISH YO'NALISHLARI

yo‘nalishi 4-bosqich talabasi

IImiy rahbar:

Abdullayev llyos Sultanovich
Urganch davlat universiteti,
igtisodiyot fanlari doktori, professor

Annotatsiya: Ushbu maqolada innovatsion yondashuvlar asosida chakana savdoni rivojlantirishning zaruriyati, mavjud
imkoniyatlari, ushbu soha yuzasidan olib borilgan tadgiqotlarning yondashuvlari va asosiy yo‘nalishlari yoritiigan. Shu-
ningdek, innovatsion yondashuvlarni hisobga olgan holda chakana savdoni samarali rivojlantirish yuzasidan taklif va
tavsiyalar berilgan.

Kalit so‘zlar: Savdo, chakana savdo, tadgigot, savdo tarmog'i, yondashuv.

Abstract: This article describes the need for the development of retail trade based on innovative approaches, available
opportunities, approaches and main directions of research conducted in this field. Also, proposals and recommendations
regarding the effective development of retail trade, taking into account innovative approaches, are highlighted.

Key words: Sales, retail, research, sales network, approach.

AHHOTauus: B gaHHoM cTaTbe onucbiBaeTcs HE0O6X0AMMOCTb Pa3BUTUSI PO3HUYHOW TOProBMAM HA OCHOBE MHHOBALMOHHbIX
noaxonoB, MMELNXCS BO3MOXHOCTEW, NOOXOLOB M OCHOBHbIX HamnpaBfieHWn UccnenoBaHui, NPOBOAMMBIX B 3TOWM
cepe. Takke BblAeneHbl MPEANOXKEHNSA N PeKOMeHAALMN MO 3PHEKTUBHOMY Pa3BUTMIO PO3HUYHOW TOPrOBMAX C Y4ETOM
WHHOBALIMOHHbIX MOAXOAO0B.

KntoueBble cnoea: TOpFOBﬂﬂ, PO3HUYHaA TOProend, nccnengoBaHnaA, CeTb Npoadax, noaxon.

KIRISH

Hozirgi vaqtda iste’molchilar o'’z mahsulotlarini chakana bozorga bormasdan sotib olishni magsad
gilmoqdalar. COVID-19 pandemiyasi chakana savdo tarmoglariga juda kuchli ta’sir qildi. Vaziyatni bosh-
garish uchun chakana sotuvchilar iste’molchilarni xarid gilish vaqtida xavfsiz his qilishlari uchun oz oper-
atsiyalarini o‘zgartirish magsadida xizmat ko‘rsatishda innovatsiyalarning zarurligini his qildilar. Natijalar
shuni ko‘rsatadiki, xizmat ko‘rsatish innovatsionligi chakana savdoni rivojlanishiga ijobiy ta’sir qilgan.
Shuningdek, igtisodiy munosabatlarni amalga oshirishda mamlakatimizda savdo-sotiq alogalarini rivojlan-
tirish ustuvor yo‘nalish bo'lib hisoblanadi. Bu borada sohani keng va barqaror rivojlantirishga garatilgan bir
gator me’yoriy-huqugqiy hujjatlar gabul qilindi. Xususan, O‘zbekiston Respublikasi Vazirlar Mahkamasining
2023-yil 25-dekabrdagi “O‘zbekiston Respublikasida chakana savdo qoidalariga qo‘shimcha kiritish to‘g‘risida”gi
683-son garori [1] gabul qilindi. Unga ko‘ra, chakana savdo tarmoqlarida sotuvchi tomonidan oldi-sotdi shart-
nomasini tuzishda barcha iste’'molchilarga teng imkoniyatlarni yaratib berish lozimligi alohida ta’kidlangan. O‘z
navbatida, chakana savdoni rivojlantirish ma’lum tamoyil, tartib va qoidalar asosida amalga oshiriladi. Uning
zamonaviy shakllarda amalga oshirilishi esa bevosita innovatsion texnologiyalardan foydalanishni hisobga
olgan holda innovatsion yondashuvlarga asoslanadi.

MAVZUGA OID ADABIYOTLAR SHARHI

Chakana savdoning shakllantirish va uning samarali rivojlantirish yuzasidan turli tadgiqotlar olib borilgan.
Xususan, Levi M., Veyts B.A. tadgiqotlarida chakana savdo iste’molchilarga sotiladigan va shaxsiy yoki oilaviy
foydalanish uchun mo’ljallangan tovarlar va xizmatlarga giymat qo‘shadigan tadbirkorlik faoliyati majmuyi, deb
talgin qilinadi [2].

Boshga bir tadqigotlarda chakana savdoning zamonaviy innovatsion shakli sifatida onlayn savdo kabi
savdo shaklini taraqqiy qildirish tavsiya etiladi. Ya’ni, bu borada M.D.Beletskiy onlayn savdoning yillik o‘sishi
taxminan 30 foizga teng bo‘lishi haqgida ta’kidlab o‘tadi [3]. Xizmat ko‘rsatish innovatsiyasi chakana savdo fir-
malarining nisbiy jozibadorligini farglash va yaxshilash uchun asosiy omil hisoblanadi [4]. Chakana savdo inno-
vatsiyalarining besh xil turi aniglangan: mahsulot, jarayon, marketing, tashkiliy va texnologik innovatsiyalar [5].
Ishlab chigaruvchilar va yetkazib beruvchilar muhim innovatorlar roliga ega va distribyutorlar va ularning xizmat
ko‘rsatuvchi subyektlari o‘rtasidagi hamkorlikni giymat zanjirida adekvat integratsiyalashuv orgali kamaytirish
innovatsiyalar uchun asosiy tashkiliy masala ekanligi ta’kidlangan. Shuningdek, chakana savdoning rivojla-
nishi, eng avvalo, uni amalga oshirishda faol ishtirok etuvchi xodimlarga bog‘ligligi qayd etiladi. Jumladan,
unga asosan, savdo xodimlari ishlab chigaruvchilar va iste’molchilar o‘rtasidagi vositachilar sifatida qaraladi.
Ular tovar assortimentini bilishi, uni talab darajasida saqglashi, sotishga gabul gilishda tovarlarni ekspertizadan
o'tkaza olishi, ishlab chigarish korxonalaridan olingan tovarlar sifatining xavfsizligini ta’minlashi shart [6].

Shu bilan birga tadgiqotlarda chakana savdo korxonalari innovatsion faoliyati va ilmiy-texnik ta’minotining
haqiqgiy holati hamda uni rivojlantirish imkoniyatlarini tahlilini amalga oshirmasdan turib, innovatsion strategi-
yasini ishlab chigish, strategik magsadlar va umumiy-igtisodiy strategiyasini amalga oshirish kutilgan ijobiy
natijani berish ehtimoli kamligi tadqiq qilinadi [7].

Ayrim tadgiqotlarda esa bevosita chakana savdo korxonalarining iste’'mol bozori infratuzilmasi unsuri
bo'lib, uning rivojlanishi, bir tomondan, iste’molchilarning turli tovarlar va xizmatlarga bo‘lgan talabini
to‘laroq va sifatliroq qondirishga imkon berishi, ikkinchi tomondan, iste’mol bozorining samarali faoliyat
yuritishiga xizmat qilishi ta’kidlanadi [8].

Mazkur tadgiqotlarning barchasi bugungi kunga kelib chakana savdo tarmog‘ini keng rivojlanishiga xizmat
giladigan ilmiy yo‘nalishlar bo'lib xizmat gilmoqda.

TADQIQOT METODOLOGIYASI

Tadqiqotda chakana savdoni rivojlanishini tadqiq gilishga qaratilgan tadqigotning iqtisodiy tahlil, giyosiy
tahlil, monografik kuzatish, mantigiy fikrlash, tizimli tahlil va abstraklashtirish kabi usullaridan samarali foyda-
lanilgan.

TAHLIL VA NATIJALAR

Ma’lumki, chakana savdo tovarlarni sotib olingan holatda sotilgan migdoridan qat’iy nazar, odatda, subyekt-
ning mijozlar bazasiga sotishdan iborat bo‘ladi. Savdodan tashqari, chakana savdo faoliyati mijozning uyiga
yetkazib berish va o‘rnatishni ham gamrab olishi mumkin.

Darhagigat, chakana savdoning samarali rivojlanishi uni innovatsion yo‘nalishlarini keng isloh gilish bilan
bog‘lig. Avvalo, innovatsion yondashuvlar asosida chakana savdo tarmog‘ining tarkibi tovarlarni sotish va
mijozlarga xizmat ko‘rsatish magsadida birlashgan savdo korxonalari yoki savdo bo‘linmalari majmuidan iborat
bo‘ladi. Ushbu savdo tarmog'i tovarlar yetkazib berish bo‘yicha markazlashtiriigan boshgaruv va nazorat, shu-
ningdek, biznes jarayonlarini amalga oshirishning yagona strategiyasini ishlab chigishni ta’'minlaydi. Bundan
tashqari, ushbu chakana savdo tarmog'i biznesning yagona va umumiy maqsadlari, vazifalari, missiyasi va
barcha savdo birliklariga ega tovarlarning yagona assortimenti bo‘lib hisoblanadi.

Mamlakatimizda chakana savdoning rivojlanishi uning o‘sishida tizimli tarzda ta’minlanmoqgda. Bu borada
mamlakatimizda 2010-2023-yillarda amalga oshirilgan chakana savdo hajmining o‘sishini hududlarda amalga
oshirilgan chakana savdo-sotiglarni rivojlantirish borasida amalga oshirilgan islohotlar natijasida ko‘rishimiz
mumkin (1-jadval).

1-jadval. Mamlakatimizda 2010-2023-yillarda amalga oshirilgan chakana savdo hajmining o‘sish sur’ati, foizda [9]

5 Hiududlar nomi 2010- | 2011- 2012- 2013. 2014- 2015.- 2016- 2017. 2018-
y- y- y- y- Y- Y- y- y- y-
O"abekiston Respublikasi 113.6 117.1 113.9 113.3 114 116 119.3 101.3 100
1 |Quragaipog iston Respubiikasi 122.7 115.2 112.8 117.9 119.3 116.4 121.4 101.1 103.7
2 JAndijon viloyati 107.9 117.5 112.8 1154 113.4 115.2 117.5 100.4 101.3
3 |Buxoro viloyati 107.7 121.9 114.5 114.2 115.9 1159 118.8 100.5 100.2
4 |izzax viloyat 121.8 127.2 116.8 117.8 115.5 118.8 119.2 99.3 92.5
5 |Qashgadaryo viloyati 120.7 127.2 119.7 118.7 111.7 113.7 118.2 99.8 100
6 [Navoiy viloyati 122.4 1159 117.5 116.6 114.9 1159 118.6 98.2 98
7 INawangan viloyad 1144 119.8 111.3 L15:2 1124 116.2 121.9 101.7 7.8
8 |Samarqgand viloyati 122.3 118.9 121 114.2 116.2 116.4 120.3 100.7 101.2
9 |Surxondaryo viloyati 122.7 119.3 112.5 117.5 115.7 117.8 118.8 101 101.6
10 |Siudaryo viloyati 121.2 116.1 112.6 105.7 114.7 118.5 124.1 100 9.1
11 JToshkeut viloyati 107.3 123.1 113.3 109.3 113 116.4 117.1 100 93.4
12 |Farg'ona viloyati 118.8 117.7 114.5 110.5 110.2 114.7 120.6 101.9 101.7
13 |Xomam viloyati 121.3 1133 109.2 1104 109.7 111.1 120.4 101.2 101.4
14 |Tosiikent shalui 106.9 109 110.9 110.5 1154 117.6 118.1 103.9 102.2

Mazkur jadvalga asosan, O‘zbekiston Respublikasi bo‘yicha chakana savdoni o'sishi 2010-yilda 113,6
foizni tashkil etgan bo‘lsa-da, 2023-yilda esa 110,5 foizni tashkil etgan. Shundan, ushbu yillarda mos ravishda
Qoragalpog‘iston Respublikasida 122,7 (108,2) foizga, Andijon viloyatida 107,9 (108,4) foizga, Buxoro viloyatida
107,7 (106,2) foizga, Jizzax viloyatida 121,8 (107,6) foizga, Qashqadaryo viloyatida 120,7 (108,9) foizga,
Navoiy viloyatida 122,4 (110,8) foizga, Namangan viloyatida 114,4 (108,3) foizga, Samargand viloyatida 122,3
(107,9) foizga, Surxondaryo viloyatida 122,7 (108,3) foizga, Sirdaryo viloyatida 121,2 (106,7) foizga, Toshkent
viloyatida 107,3 (110,9) foizga, Farg‘ona viloyatida 118,8 (112,3) foizga, Xorazm viloyatida 121,3 (107,6) foizga,
Toshkent shahrida 106,9 (114,5) foizga teng bo‘lgan.

Hisob-kitoblarga ko‘ra, 2023-yildan 2010-yilga nisbatan mazkur ko‘rsatkichning o‘sishi O‘zbekiston Res-
publikasida 2,7 foizga kamaygan. Hududlardan: Sirdaryo viloyatida 12,0 foizga, Qoraqalpog‘iston Respub-
likasida 11,8 foizga, Samarqand viloyatida 11,8 foizga, Jizzax viloyatida 11,7 foizga, Surxondaryo viloyatida 11,7
foizga, Xorazm viloyatida 11,3 foizga, Navoiy viloyatida 9,5 foizga, Farg‘ona viloyatida 5,5 foizga, Namangan
viloyatida 5,3 foizga va Buxoro viloyatida 1,4 foizga kamaygan. Biroq, Qashqgadaryo viloyatida 9,8 foizga,
Toshkent shahrida 7,1 foizga, Toshkent viloyatida 3,4 foizga va Andijon viloyatida 0,5 foizga oshgan.

Jahon mamlakatlari statistikasiga murojaat giladigan bo‘lsak, so‘nggi yillarda innovatsion yondashuvlar
asosida chakana savdo tarmog‘i AQShda keng taraqqiy etmoqda. 2019-yilda Amerikada elektron tijorat savdosi
601,7 mird. dollarni tashkil etib, bu 2018-yilga nisbatan qariyb 15 foizga ko‘progni tashkil etgan [10]. Ushbu
o‘zgarishning taraqgiyoti bevosita elektron tijorat brendlarining keng rivojlanishiga bog‘liqdir. Bu borada shaxsiy-
lashtirilgan va uzluksiz onlayn xarid qilish tajribasini yaratish bozorga kirish uchun zaruriy talab bo'lib garaladi.
Savdoni oshirish va mijozlarning uzoq muddatli sodigligiga erishish uchun ko‘pgina chakana sotuvchilar yangi
texnologiyalarga murojaat qiladilar. Shulardan kelib chiqib, chakana savdoning innovatsion hozirgi holati
2020-yilda elektron tijorat korxonalari tomonidan amalga oshirilgan tendensiyalari bilan bog‘liq. Bu borada
2020-yilda onlayn sotuvchilar e’tibor berishi zarur bo‘lgan quyidagi tendensiyalar kuzatildi:

- shaxsiylashtirilgan xaridlar;

- sun’iy intellektning tovar autentifikatsiyasi;

- vizual qidiruv bilan xarid qilish;

- ovozli xarid qilish;

- chakana savdoda VR va AR texnologiyalari;

- robotlarning yuksalishi;

- mahsulot gaytarilishini kamaytirish.

Shuningdek, chakana savdoning samarali aloqalarini ta’minlashda zamonaviy xaridorlar xatti-harakatla-
rining quyidagi yo‘nalishlardagi psixologiyasini alohida hisobga olish lozim, deb hisoblaymiz:

- yuqgori sifatli xizmat evaziga qulay ma’lumotlarni o‘zaro almashish;

- xaridlarning har bir bosqichida shaxsiylashtirilgan xizmatni joriy qilish;

- sifatli xizmat ko‘rsatish uchun malakali xodimlarni xohlash;
- to'g‘ri mahsulot mavjudligi asosida uni muhim deb hisoblash.

XULOSA VA TAKLIFLAR

Innovatsion yondashuvlar asosida chakana savdoni rivojlantirish mamlakatimizda olib borilayotgan iqti-
sodiy siyosatning eng muhim yo‘nalishi bo‘lib qaralmoqgda. Bu borada hududlarda chakana savdoning rivojla-
nish tendensiyalarini tadqiq qilish, uning o‘zgarish sabablarini aniglash va asosiy holatini tahlil gilish eng muhim
vazifa bo'lib garalishi bejizga emas. Asosiy innovatsion yo‘nalish chakana savdoda faoliyat olib boradigan kor-
xonalar va mijozlarning mahsulotga bo‘lgan xohish va qizigishlarini aniglash, ular uchun mahsulotlarni yangicha
uslubda taqdim qilish, shuningdek, internet tizimiga asoslangan onlayn savdoning imkoniyatlarini baholash
maqsadga muvofiqdir.

Chakana savdoga yangi innovatsion texnologiyalarni keng jalb qilish ham asosiy magsad bo‘lib garalishi
kerak. Bu borada mijozlarning chakana savdoni samarali amalga oshirishlari uchun ularga mahsulot rekla-
malarini ham targ‘ib qilib borish lozim. Ular uchun onlayn savdoni qulay amalga oshirishlarini ta’minlaydigan
mobil ilovalarni ichlab chigish lozim. Shuningdek, innovatsion yondashuvlar asosida chakana savdoni rivojlan-
tirish uchun bir gator chora-tadbirlarni amalga oshirish, xususan, sohaga oid gabul gilingan me’yoriy-huquqiy
hujjatlarning ta’sirchanligini oshirish, soha bo‘yicha yangi innovatsion yondashuv va yo‘nalishlarini tadqiq qilish,
chakana savdo ko‘rsatkichlarini doimiy tahlil va monitoring qilib borish, uning innovatsion omillarning ijobiy
ta’sirini hisobga olish, jahonda amalga oshirilgan onlayn tendensiyalarning ta’sirini baholab borish magsadga
muvofiq hisoblanadi.

